
				এই পাতাটির মুদ্রণ সংশোধন করা প্রয়োজন। 
নবীন চন্দ্ৰ সেনের কবিতা এবং বঙ্গসাহিত্যে
ऊँशझ ©ख्छांव ।*
লেখক-শ্ৰীযুক্ত জ্যোতিশ্চিন্দ্ৰ সিংহ ।
ইতিহাস পাঠ করিয়া আমরা অবগত হই যে সকল দেশে এমন এক যুগ উপস্থিত হয়, যখন কতিপয় মনীষি তাহার সাহিত্যগগনে সমুদিত হইয়া দীন মাতৃভাষাকে নানা দুলােভরস্ত্ৰে অলঙ্কত করেন। এই যুগ। ইংরেজীভাষায় augustan age नांटम अडिश्ऊि। जयांडी ann৭’র রাজত্বকালে ইংলণ্ডে সেই যুগ terfive stfe, ter. Pope, addison; arbuthnut eigf Riffices প্ৰতিভা প্ৰভায় তাহার সাহিত্যাকাশ সমুজ্জল হইয়াছিল। উনবিংশ শতাব্দীর শেষভাগে বঙ্গদেশে সে যুগের আবির্ভাব হইয়াছিল, তাহাকেও আমরা angustan age নামে অভিহিত করিতে পারি। ১৮৫৪ খৃঃ বিদ্যাসাগর মহাশয় “সীতার বনবাস” প্রচারে এই যুগ আরম্ভ হইয়াছিল এবং ১৮৯৪ খৃঃ সাহিত্যসম্রাট বঙ্কিমচন্দ্রের মৃত্যুতে এই যুগ শেষ হয়। উদার, সুপবিত্র চিন্তা এই যুগের একটি প্রধান লক্ষণ | কি সাহিত্য, কি সমাজ, কি রাজনীতি-সকল বিষয়েই এই পবিত্ৰ
চিন্তা বিশেষরূপে লক্ষিত হয়। ঈশ্বরচন্দ্র ও অক্ষয়কুমার, মধুসুদন ও বঙ্কিম, হেম ও নবীন, দীনবন্ধু ও রমেশ্চন্দ্র-ইহারা সকলেই এই যুগের শীর্ষ অভিনেতা। এই সকল মনীষিগণের চিন্তা কোন সাম্প্রদায়িক গণ্ডীর ভিতর আবদ্ধ নয়, উহা আকাশতুল্য অসীম ও সমুদ্রতুল্য গভীর। কবিবর নবীনচন্দ্রের কাব্যে এই
উদার ও সুপবিত্ৰ চিন্তা প্ৰতিছত্ৰে প্ৰতিফলিত হইয়াছে।
কাব্য সাহিত্যের উৎকর্ষ অবশ্য এই যুগের কোন অভিনব পদার্থ নয়। ইহার পুৰ্ব্বে বঙ্গের আদি কবি জয়দেব তাঁহার ‘গীতগোবিন্দে ছন্দের মোহিনীশক্তির পরিচয় দিয়াছেন ; বিদ্যাপতি চণ্ডীদাসের “পদাবলী’ ভক্তির অনন্ত উৎস সুজন করিয়াছেন ; কীৰ্ত্তিবাস ও কাশীরাম-বাক্ষ্মীকি ও বেদব্যাসের পদাঙ্ক অনুসরণ করিয়া, “রামায়ণ’ ও ‘মহাভারত' রচনা করিয়াছেন । মুকুন্দরাম ও ভারতচন্দ্ৰ “ফুল্লারা” ও “মালিনী’ চরিত্রে আপনাদের স্বষ্টিচাতুৰ্য্যের পরিচয় দিয়াছেন। তবে প্ৰাচীন বঙ্গ কাব্যসাহিত্য অনেকাংশেই অসম্পূর্ণ, একথা সকলেই মুক্তকণ্ঠে স্বীকার করিবেন। ইহাতে বীররসের একান্ত অভাব ও আদিরস প্রচুর পরিমাণে বৰ্ত্তমান ; ইহাতে চিন্তার গভীরতা থাকিলেও তাহার প্রসার নাই-যেন সকল সময়েই এক সঙ্কীর্ণ পথে আবদ্ধ। বৰ্ত্তমান যুগে বঙ্গ কাব্যসাহিত্যে আদি ও করুণরসের সহিত বীররসের সামঞ্জস্য সংস্থাপিত হইয়াছে এবং সঙ্কীর্ণতার পরিাবৰ্ত্তে ঔদাৰ্য্যই বিশেষরূপে পরিলক্ষিত হইতেছে।


	“চৈতন্য লাইব্রেরি’র বার্ষিক অধিবেশনে ‘শ্ৰীনাথ পদক’ প্ৰাপ্ত রচনা ।”

